
Taʼlim-tarbiya jarayoni samaradorligini oshirish orqali kelgusi taraqqiyotni 

yanada rivojlantirib, mustahkamlashga asos solinadi. Bu borada Oʼzbekiston Prezidenti 

Islom Karimovning quyidagi fikri bizga ibratdir: «Shuni unutmasligimiz kerakki, 

kelajagimiz poydevori bilim dargohlarida yaratiladi, boshqacha aytganda, xalqimizning 

ertangi kuni qanday boʼlishi farzandlarimizning bugun qanday taʼlim va tarbiya 

olishiga bogʼliq. Buning uchun har qaysi ota-ona, ustoz va murabbiy har bir bola 

timsolida avvalo shaxsni koʼrishi zarur. Аna shu oddiy talabdan kelib chiqqan holda, 

farzandlarimizni mustaqil va keng fikrlash qobiliyatiga ega boʼlgan, ongli yashaydigan 

komil insonlar etib voyaga yetkazish – taʼlim-tarbiya sohasining asosiy maqsadi va 

vazifasi boʼlishi lozim, deb qabul qilishimiz kerak. Bu esa taʼlim va tarbiya ishini 

uygʼun holda olib borishni talab etadi». Har bir oʼqituvchi yaxshi biladiki, dars oʼquv-

tarbiya jarayonining asosiy shaklidir. Shuning uchun oʼqituvchi, avvalo, dars oʼtish va 

darsni takomillashtirib borish haqida oʼylaydi, izlanadi. Taʼlimda yuqori 

samaradorlikka erishish uchun oʼqitishning noanʼanaviy metodlaridan, yaʼni zamonaviy 

pedagogik texnologiyaning turli metodlaridan dars mavzusiga mos ravishda foydalanish 

maqsadga muvofiqdir. Bu murakkab va uzoq davom etadigan jarayon boʼlib, 

oʼqituvchining mashaqqatli mehnati bilan bosqichma-bosqich mahorat pillapoyalarini 

egallab, uning yuksak pedagogik darajasiga koʼtarilishidir. Yuqori koʼrsatkichga 

erishishni maqsad qilgan oʼqituvchi, avvalo, har bir darsga ijodiy yondashishi, dars 

jarayonida koʼzda tutilgan barcha bosqichlarni erkin amalga oshira oladigan kasbiy 

mahoratga ega boʼlishi kerak. Kasbiy mahorat esa oʼqituvchi shaxsidagi tabiiy 

imkoniyatlar, pedagogik-psixologik iqtidor, oʼz ishiga masʼuliyat bilan qarash, 

oʼquvchidagi oʼzgarishlarni oʼz vaqtida sezish, bola shaxsi, oʼquvchilar jamoasiga toʼgʼri 

taʼsir eta olishning amaliy namoyon boʼlishidir. Zamonaviy pedagogik texnologiyalar 

asosida darslarni tashkil etish davr talabi hisoblanadi. Zamonaviy darsda pedagogik 

texnologiya metodlarini qoʼllash orqali dars davomida qoʼshimcha maʼlumot (tarqatma 

material, test, masala, topishmoqlar, savol-javoblar, turli krossvordlar, tajribalar va 

h.k.) lar asosiy mavzuni qamrab olishi kerak. 

Oʼquvchilar darsning yakunida oʼtilgan mavzu yuzasidan darslik asosida tabiatda 

sodir boʼladigan hodisalarga bogʼliq holda ilmiy maʼlumotlar, fan-texnika taraqqiyoti 

sohasidagi oʼrni haqida yetarli bilimlar, shuningdek, oʼtmishda yashab oʼtgan qomusiy 

olimlarning mazkur soha rivojlanishiga qoʼshgan hissalari haqida ham maʼlumotga ega 

boʼlishlari lozim. Buning uchun har bir darsda pedagogik texnologiyaning oʼtilayotgan 

mavzuga mos va qulay boʼlgan metodlaridan foydalanish kerak. Bu faoliyatni amalga 

oshirishda esa oʼqituvchidan yuksak pedagogik mahorat talab etiladi. Quyida fizikaviy 

kimyo fanini oʼqitishda foydalanish mumkin boʼlgan ayrim pedagogik texnologiyaning 

metodlarini keltirib oʼtamiz. Fizikaviy kimyo fani doimo nazariyadan amaliyotga 

yoʼnaltiriladi. Shu sababli darsda mavzuni toʼgʼridan-toʼgʼri tushuntirmasdan 

laboratoriya koʼrinishida namoyon etib, soʼng mazmuni va qaysi qonuniyatga 

asoslanganligi toʼgʼrisidagi savolni oʼquvchilar eʼtiboriga havola etish mumkin. Yoki 

laboratoriya stoli ustiga asboblarni tartibsiz qoʼyib, oʼquvchilarga ish uchun kerakli 

asboblarni oʼzlari tanlashlari topshiriladi. Bu usulni kichik guruhlarda interfaol 

metodlardan foydalanib qoʼllash mumkin. 

Hozirgi kunda pedagogik texnologiya haqidagi aniq tushuncha va tasavvurlar 

yuor boʼlsada, uni xususiy metodikalar bilan tenglashtirish hollari uchraydi. Аslida esa 

ular orasida jiddiy farqlar mavjud boʼlib, quyida ular haqida qisqacha bayon qilinadi. 

Pedagogik texnologiya – oʼquvchini mustaqil oʼqishga, bilim olishga, fikrlashga 

oʼrgatishni kafolatlaydigan jarayondir. 

O‟z-o‟zidan faollik maqsadga yo‟naltirilgan pedagogik ta‟sir ya‟ni texnologiyadan 

foydalanish bilan namoyon bo‟ladi. Bunda o‟qituvchi ham o‟quvchi ham samarali 

o‟qitish usuli, oddiy materialni etarli o‟rganish, ko‟p miqdordagi formula va kimyoviy 

terminlarni mexanik ravishda yod olish yo‟llarini izlaydilar. Bunday izlanishda muhim 

bosqich o‟yinli metodikaga murojaat etish hisoblanadi. O‟yinlar o‟tkazishda 

o‟quvchilarning faolligi juda muhim, aks holda o‟qituvchi istagan natijani ololmaydi. 

Hozirgi kunda ta‟lim jarayonida interfaol usullar, innovatsion texnologiyalar, 

pedagogik va axborot texnologiyalarini o‟quv jarayoniga tatbiq etishga katta e‟tibor 

berilmoqda.O‟qituvchi bilan talabaning hamkorlikdagi faoliyatini to‟g;ri yo‟lga qo‟yish 

bo‟lajak mutaxassislar kasbiy tayyorgarligining  asosiy omillaridan biridir.Mana 

shunday vazifalarni amalga oshirishda yangi interfaol  va noan‟anaviy pedagogik 

texnologiyalar juda qo‟l kelishini tadqiqotchilar tomonidan turli ta‟lim muassasalarida 

o‟tkazilayotgan ko‟pgina pedagogik tajribalarining natijalari tasdiqlamoqda. Shuning 

uchun ham, ta‟lim muassasalarida faoliyat ko‟rsatayotgan o‟qituvchilar o‟z sohalari 

bo‟yicha olib borayotgan mashg‟ulotlarida innovasion texnologiyalarni o‟z o‟rnida 

qo‟llashni bilishlari o‟ta zarur [28]. 

Bugungi kunda mustaqil taraqqiyot yo‟lidan borayotgan mamlakatimizning 

uzluksiz ta‟lim tizimini isloh qilish va takomillashtirish, yangi sifat bosqichiga ko‟tarish 

, unga ilg‟or pedagogik va axborot kommunikatsion texnologiyalarini joriy qilish hamda 

ta‟lim samaradorligining va “Kadrlar tayyorlash milliy dasturining” qabul qilinishi 

bilan uzluksiz ta‟lim tizimi orqali zamonaviy kadrlar tayyorlashning asosi yaratildi. 

Hozirda zamonaviy ta‟lim tizimida ilg‟or pedagogic texnologiyalar jadallik bilan  

rivojlanmoqda hamda o‟quv –tarbiya jarayoniga kirib kelmoqda, shuninhgdek axborot 

texnologiyalari ham tez almashinib takolmillashib bormoqda. Pedagogik jarayonning 

samarali va natijali bo‟lishini ta‟minlaydigan interfaol uslublar va texnologiyalarning 

bir qancha turlari mavjuddir. Masalan, Tarmoqlar (klaster) uslubi, Pin bord, Sinkveyn, 

Ishbilarmonlik o‟yinari, Kubik texnologiya, Fikrlarning shiddatli hujumi, Rolli o‟yinlar, 

Brenrayting, Breynstorming, Jadvallar, Aqliy hujum, Kungaboqar, Olmos, Akvarium 

Taqdimot, YUmaloqlangan Qor, Keys-stadi uslubi, suhbat uslubi, misollar asosida 

ta‟lim berish, Germenevtik uslub, Haqiqiy vaziyatlarni o‟yin qilib ko‟rish (Simulyasiya) 

va boshqa uslublar mavjud. Bundan tashqari yana bahslashuv texnologiyasi, kuzatish 

bahslashish  ishontirish (KBI) texnologiyasi, munosabat texnologiyasi, SAN 

texnologiyalari mavjud. Bunday texnologiya va uslublar talaba  yoki o‟quvchilarning 

dars jarayonida mustaqil filrlashiga o‟z fikrini erkin bayon qilishga hamda ularning 

bahslashish madaniyatini tarbiyalashga qaratilgan bo‟lib, odatda bunday mashg‟ulotlar 

talabalarni kichik guruhlarga ajratgan holda o‟tkaziladi. O‟qituvchi guruuhlarning 

fikrlarini maqsadli yo‟naltirib boradi va asosiy mavzu kichik guruhlar tomonidan 

yoritilgach, u aytilgan fikrlarga o‟zining munosabatini bildirgan holda muloqotni 

yakunlaydi. 

Kimyo o‟qitish uslubiyoti uch asosiy vazifani: nimani o‟qitish, qanday o‟qitish va 

o‟qishga qanday o‟rgatishni amalga oshiradi. Birinchi vazifa maktab kimyo kursi uchun 

material tanlash bilan belgilanadi. Bunda kimyo fani va uning tarixiy rivojlanish 

mantig‟i, ruhiy pedagogik sharoit, shuningdek nazariy va faktik materialning nisbati 

hisobga olinadi. Ikkinchi vazifa kimyo o‟qitish bilan bog‟liq. O‟qitish bu-o‟quvchilarga 

kimyoviy axborotni berishga qaratilgan, o‟quv jarayonini tashkil etishga va 

o‟quvchilarning bilim olish faoliyatini tashkil etishga qaratilgan, ilmiy dunyoqarashni 

shakllantirishga qaratilgan o‟qituvchining faoliyatidir. Uchinchi vazifa "O‟qishga 

o‟rgatish" tamoyilidan kelib chiqadi, ya‟ni o‟quvchilarning fan bilan shug‟ullanishlariga 

yordam berishning samarador yo‟llarini izlashga qaratilgan. Bu vazifa o‟quvchilar 

fikrlashining rivojlantirilishi bilan bog‟liq bo‟lib, o‟qituvchi tomonidan yoki boshqa 

biror manbadan berilayotgan kimyoviy axborotlarni qayta ishlashning samarador 

usullariga o‟rgatishdan iboratdir. 

Kimyo va biologiya o‟qitish usullari 

1. O‟qitish uslubi tushunchasi. 

2. O‟qitish uslublari tizimi. 

3. Umummantiqiy uslublar. 

4. Kimyoning tadqiqot uslublari kimyo o‟qitishda o‟ziga xos uslublardir 

5. Kimyo o‟qtishda ko‟rgazmalilik. 

6. Kimyo o‟qitishda umumpedagogik uslublar. 

7. Kimyoviy masalalar echish kimyo o‟qitish uslubiyoti sifatida. 

O‟qitish uslubi tushunchasi 

Kimyo o‟qitish uslublari muammosi hozirgi zamon kimyo o‟qitish uslubiyotining 

murakkab masalalaridan biridir. Kimyo o‟qitish uslublarining rivojlanishiga kimyo 

fanining taraqqiyoti, fan uslublarining hozirgi zamon tendentsiyalari, didaktika 

yutuqlari kabilar katta ta‟sir ko‟rsatadi. An‟anaviy uslublarni qayta o‟zgartirish eski 

mazmundan yangi mazmunga o‟tishga qaraganda qiyinroq kechadigan jarayondir. 



SO’NGI ILMIY TADQIQOTLAR NAZARIYASI                                                                                  6-JILD 11-SON 
RESPUBLIKA ILMIY-USLUBIY JURNALI                                                                                           13.11.2023 

 88 

Uslub keng ma‟noda olganda -maqsadga erishish yo‟li bo‟lib, ma‟lum tartibga 

solingan faoliyatdir. 

Bu ta‟rifning asosida maqsad va uni amalga oshirishga yo‟naltirilgan faoliyatning 

o‟zaro munosabati yotadi, maqsad faoliyat tizimi qanday bo‟lishi kerakligini belgilaydi. 

Uslubni mazmunning ichki harakati formasi sifatida tushunish kimyo o‟qitishda 

uslublarga xususiy xarakter beradi. Ammo kimyo o‟qituvchisi shuni esdan chiqarmasligi 

kerakki, kimyo o‟qitish uslublari mazmunning ichki harakati bo‟libgina qolmay, 

shuningdek mazmundan tashqari o‟qitish vositalari, o‟qituvchi faoliyati kabi 

o‟quvchilarda kimyoviy bilimlar shakllantirishga qaratilgan butun o‟qitish jarayonini 

o‟z ichiga qamrab oladi. 

